
Yn ddiweddar fe gyhoeddwyd y ddogfen 

Codi Safonau Rhifedd mewn Ysgolion Cynradd-

Fframwaith ar gyfer gweithredu yng Nghymru gan

SPAEM.  Mae’r adroddiad yn cyflwyno gogwydd Gymreig

ar afer dda a’r ffordd ymlaen parthed codi safonau 

rhifedd yn ein hysgolion cynradd.  Mae llawer iawn o’r

hyn a gyflwynir yn adlewyrchu’r athroniaeth a welir yn

Strategaeth Rhifedd Lloegr, gan roi pwyslais mawr ar 

fathemateg pen ac addysgu uniongyrchol.  Un o’r prif

wahaniaethau yw’r pwyslais a roir ar gymhwyso gwaith

rhif ar draws y cwricwlwm a pheidio ynysu’r fathemateg

mewn cyfnod dyddiol arbennig.

Nodir y materion canlynol fel rhai allweddol y dylid gweithredu arnynt :

· Mae yna angen parhaol am hyfforddiant mewn swydd i wella dealltwriaeth athrawon o sgiliau rhifedd a’r ffordd orau i’w dysgu.

· Dylai pob ysgol sicrhau bod yna ddigon o ddysgu uniongyrchol ar sgiliau rhifedd i ddisgyblion unigol, mewn grwpiau ac fel aelodau o ddosbarth cyfan.

· Dylid darparu gwell cyfleoedd i ddisgyblion ymarfer galw i gof ffeithiau rhif yn sydyn ac i gymryd rhan mewn gwaith llafar a phen sy’n gwella’u strategaethau cyfrifo.

· Yn y rhan fwyaf o ysgolion, ond yn arbennig yng Nghyfnod Allweddol 2, mae angen mwy o ddilyniant yn natblygiad sgiliau disgyblion mewn casglu, cynrychioli a dehongli data.

· Rhaid i bob ysgol gynllunio’n systematig ar gyfer datblygu sgiliau disgyblion mewn rhifedd ar draws y cwricwlwm.

· Rhaid i rieni gael eu hysbysu am bolisïau ysgolion ar gyfer codi safonau mewn rhifedd a’u hannog i gymryd rhan drwy ddefnydd cyson o waith cartref.

· Dylid gwneud mwy a gwell defnydd o asesu i osod targedau clir ar gyfer gwelliant mewn rhifedd i unigolion, grwpiau a’r ysgol gyfan.

